
MT 1  MT 

REGOLAMENT TAL-KUMMISSJONI (UE) .../... 

ta'XXX 

li jemenda r-Regolament (UE) 2023/1803 fir-rigward tal-Istandard Internazzjonali tal-

Kontabbiltà 28  

 

(Test b’rilevanza għaż-ŻEE) 

IL-KUMMISSJONI EWROPEA, 

Wara li kkunsidrat it-Trattat dwar il-Funzjonament tal-Unjoni Ewropea, 

Wara li kkunsidrat ir-Regolament (KE) Nru 1606/2002 tal-Parlament Ewropew u tal-Kunsill 

tad-19 ta’ Lulju 2002 rigward l-applikazzjoni ta’ standards internazzjonali tal-kontabbiltà1, u 

b’mod partikolari l-Artikolu 3(1) tiegħu, 

Billi: 

(1) Permezz tar-Regolament tal-Kummissjoni (UE) 2023/18032, il-Kummissjoni adottat 

ċerti standards internazzjonali tal-kontabbiltà u interpretazzjonijiet eżistenti fit-8 ta’ 

Settembru 2022. 

(2) Fis-26 ta’ Ġunju 2026, il-Bord dwar l-Istandards Internazzjonali tal-Kontabbiltà ħareġ 

emendi fl-Istandard Internazzjonali tal-Kontabbiltà 28 “Investimenti f’Kumpaniji 

Assoċjati u Impriżi Konġunti” (“IAS 28”), li jiċċaraw il-kamp ta’ applikazzjoni tal-

għażla tal-valur ġust għall-kejl tal-investimenti f’kumpaniji assoċjati u impriżi 

konġunti. L-emendi għandhom l-għan li jnaqqsu d-diversità fil-prattika li tirriżulta 

minn interpretazzjonijiet differenti tal-kamp ta’ applikazzjoni tal-għażla tal-valur ġust 

skont l-IAS 28 u l-interazzjoni mar-rekwiżiti tal-Istandards Internazzjonali ta’ 

Rapportar Finanzjarju 18 “Preżentazzjoni u Divulgazzjoni fir-Rapporti Finanzjarji” 

(“IFRS 18”) fir-rigward tal-klassifikazzjoni tal-introjtu u l-ispejjeż fir-rapport tal-

profitt jew it-telf, kif stabbilit fir-Regolament (UE) 2023/1803, kif emendat bir-

Regolament (UE) 2026/3383. 

(3) Bħala parti mill-implimentazzjoni tal-IFRS 18, kif stabbiliti fir-Regolament (UE) 

2023/1803, kif emendati bir-Regolament (UE) 2026/338, il-kumpaniji jingħataw 

opportunità ta’ tranżizzjoni biex jikkunsidraw jekk jiħdux l-għażla tal-valur ġust skont 

l-IAS 28. Għalhekk jenħtieġ li japplikaw l-emendi fl-IAS 28 mid-data tal-bidu tal-

ewwel sena finanzjarja li fiha japplikaw l-IFRS 18. 

(4) Wara konsultazzjoni mal-Grupp Konsultattiv Ewropew għar-Rappurtar Finanzjarju, il-

Kummissjoni kkonkludiet li l-emendi fl-IAS 28 jissodisfaw il-kundizzjonijiet stabbiliti 

 
1 ĠU L 243, 11.9.2002, p. 1, ELI: http://data.europa.eu/eli/reg/2002/1606/oj.  
2 Ir-Regolament tal-Kummissjoni (UE) 2023/1803 tat-13 ta’ Settembru 2023 li jadotta ċerti standards 

internazzjonali tal-kontabbiltà f’konformità mar-Regolament (KE) Nru 1606/2002 tal-Parlament 

Ewropew u tal-Kunsill (ĠU L 237, 26.9.2023, p. 1, ELI: http://data.europa.eu/eli/reg/2023/1803/oj). 
3 Ir-Regolament tal-Kummissjoni (UE) 2026/338 tat-13 ta’ Frar 2026 li jemenda r-Regolament 

(UE) 2023/1803 fir-rigward tal-Istandard Internazzjonali ta’ Rapportar Finanzjarju 18 (ĠU L, 2026/338, 

16.2.2026, ELI: http://data.europa.eu/eli/reg/2026/338/oj). 

http://data.europa.eu/eli/reg/2002/1606/oj
http://data.europa.eu/eli/reg/2023/1803/oj
http://data.europa.eu/eli/reg/2026/338/oj


 

MT 2  MT 

fl-Artikolu 3(2) tar-Regolament (KE) Nru 1606/2002 għall-adozzjoni mill-

Kummissjoni tal-istandards internazzjonali tal-kontabbiltà.  

(5) Għalhekk jenħtieġ li r-Regolament (UE) 2023/1803 jiġi emendat kif xieraq. 

(6) Il-miżuri previsti f’dan ir-Regolament huma f’konformità mal-opinjoni tal-Kumitat 

Regolatorju tal-Kontabbiltà, 

ADOTTAT DAN IR-REGOLAMENT: 

Artikolu 1 

Fl-Anness tar-Regolament (UE) Nru 2023/1803, it-Taqsima dwar l-Istandard Internazzjonali 

tal-Kontabbiltà (“IAS”) 28 “Investimenti f’Kumpaniji Assoċjati u Impriżi Konġunti” hija 

emendata kif stabbilit fl-Anness ta’ dan ir-Regolament. 

Artikolu 2 

Kull kumpanija għandha tapplika l-emendi msemmija fl-Artikolu 1, mhux aktar tard mid-data 

tal-bidu tal-ewwel sena finanzjarja tagħha li tibda fl-1 ta’ Jannar 2027 jew wara. 

Artikolu 3 

Dan ir-Regolament għandu jidħol fis-seħħ fit-tielet jum wara dak tal-pubblikazzjoni tiegħu 

f’Il-Ġurnal Uffiċjali tal-Unjoni Ewropea. 

Dan ir-Regolament għandu jorbot fl-intier tiegħu u japplika direttament fl-Istati Membri 

kollha. 

Magħmul fi Brussell, 

 Għall-Kummissjoni 

 Il-President  

 Ursula VON DER LEYEN 

